
WACANA

PENGERUSI
KUMPULAN 
TERENGGANU INC

ALHAMDULILLAH, syukur ke hadrat Allah 
SWT. Dengan limpah kurnia-Nya, Kumpulan 
Terengganu Inc terus konsisten mempamerkan 
prestasi yang memberangsangkan dalam 
pelbagai sektor. Kejayaan ini jelas terpancar 
melalui pelbagai inisiatif serta kerjasama 
erat bersama rakan strategik, baik di dalam 
mahupun luar negara.

Bagi meneruskan momentum positif pada 
tahun 2025, pengurusan yang cekap dan 
berdaya tahan menjadi asas utama dalam 
menyokong strategi perniagaan jangka panjang 
yang merangkumi semua aspek penting. 

Antara tumpuan utama termasuklah PEMERKASAAN TEKNOLOGI 
HIJAU sebagai pemacu pertumbuhan baharu, khususnya 
melalui PENGEMBANGAN PROJEK SOLAR TERAPUNG HIBRID 
HIDRO, selaras dengan aspirasi syarikat untuk merangsang 
pertumbuhan sosioekonomi di Terengganu.

Selain itu, syarikat juga terus memainkan 
peranan aktif dalam menyumbang kembali  
manfaat kepada masyarakat menerusi 
pelaksanaan program Tanggungjawab Sosial 
Korporat (CSR) yang dilaksanakan dalam 
pelbagai bentuk inisiatif, merangkumi aspek 
kebajikan, pendidikan dan kemasyarakatan.

YAB DATO’ SERI IR. DR. AHMAD 
SAMSURI BIN MOKHTAR
Menteri Besar Terengganu
merangkap Pengerusi Terengganu Inc

Melangkah ke edisi kedua Buletin bagi tahun 
2025, kami terus berkongsi pelbagai kisah 
perkembangan, pencapaian dan kejayaan 
seluruh warga kerja Kumpulan Terengganu Inc.

Hasil kerjasama erat semua pihak, Terengganu 
Inc berjaya mengekalkan prestasi konsisten 
dengan pertumbuhan hasil yang berterusan. 
Kejayaan ini sekali lagi membuktikan keupayaan 
kita beradaptasi dengan perubahan pasaran, 
sambil melaksanakan inovasi yang tepat dan 
relevan.

MEMANDANG KE HADAPAN, KAMI 
BERILTIZAM UNTUK TERUS MEMANFAATKAN 
MOMENTUM PERTUMBUHAN INI DENGAN 
KOMITMEN MENCIPTA NILAI JANGKA 
PANJANG YANG INKLUSIF SERTA MEMACU 
PEMBANGUNAN MAMPAN.

Bagi kami, kejayaan bukan sahaja diukur 
daripada kedudukan kewangan, tetapi turut 
dilihat melalui impak positif yang dibawa 
kepada rakyat, kerajaan negeri dan kelestarian 
alam sekitar.

KUMPULAN 
TERENGGANU INC 
MENCIPTA SEJARAH 
APABILA DINOBATKAN 

SEBAGAI KONTINJEN TERBAIK SEMPENA 
SAMBUTAN HARI PEKERJA PERINGKAT 
KEBANGSAAN YANG BERLANGSUNG 
DENGAN PENUH GILANG-GEMILANG DI 
AXIATA ARENA, BUKIT JALIL.

Majlis perhimpunan berprestij itu telah 
dirasmikan oleh Perdana Menteri Malaysia, 
YAB Dato’ Seri Anwar bin Ibrahim, dan 
menyaksikan penyertaan sebanyak 167 
kontinjen dari seluruh negara.Kumpulan 
Terengganu Inc berjaya mencuri tumpuan 
sekaligus mengungguli persaingan 
tersebut.

Kontinjen yang diwakili oleh anak-anak 
syarikat Kumpulan Terengganu Inc 
memukau hadirin dengan penampilan 
busana batik Terengganu yang anggun 
serta persembahan rodat yang 
mempamerkan keunikan warisan budaya 
negeri Terengganu. Persembahan mereka 

turut dimeriahkan dengan kehadiran 
maskot penyu jantan dan betina, Awang 
Nelang dan Mek Ara, yang menambah 
warna dan simbolik kepada kontinjen 
Kumpulan Terengganu Inc.

Kejayaan ini merupakan satu pengiktirafan 
bermakna di peringkat nasional terhadap 
komitmen dan kerjasama seluruh warga 
kerja Kumpulan Terengganu Inc.

DATO’ BURHANUDDIN HILMI BIN MOHAMED @ HARUN 
Presiden dan Ketua Pegawai Eksekutif 
Kumpulan Terengganu Inc

WACANA KETUA 
PEGAWAI EKSEKUTIF 
KUMPULAN

KUMPULAN TERENGGANU 
INC RANGKUL ANUGERAH 
KONTINJEN TERBAIK 
SEMPENA SAMBUTAN 
HARI PEKERJA PERINGKAT 
KEBANGSAAN

MEI
202501

TERENGGANU 
INC RAIH 
PINGAT 
EMAS DAN 
ANUGERAH 
KHAS DI MPI 
2025 MELALUI 
INISIATIF 
E-BALAK

MEI
202515

TRANFORMASI KE 
ARAH PELABUHAN 

HIJAU, EPIC BERHAD 
LAKSANA FASA 

PERTAMA PROJEK 
TENAGA BOLEH 

BAHARU

Inisiatif ini merangkumi pemasangan 
panel solar di beberapa lokasi strategik 
di sekitar Pelabuhan Kemaman, 
termasuk Bangunan Annex, bangunan-
bangunan pentadbiran, gudang terpilih 
serta kawasan parkir berbumbung di 
premis operasi anak-anak syarikat EPIC 
Berhad.

Projek ini merupakan hasil kerjasama 
strategik antara EPIC Berhad dan GSPARX 
Sdn Bhd, anak syarikat TNB, dengan 
objektif utama untuk mengoptimumkan 

penggunaan tenaga melalui tenaga boleh 
baharu yang mesra alam. Langkah ini sekali 
gus menyokong agenda kelestarian serta 
membantu mengurangkan jejak karbon di 
kawasan pelabuhan. 

DALAM USAHA MEREALISASIKAN 
ASPIRASI MENJADIKAN 

PELABUHAN KEMAMAN SEBAGAI 
PELABUHAN HIJAU MENJELANG 

TAHUN 2035, EPIC BERHAD 
MELALUI ANAK SYARIKAT, EPSSB, 
TELAH BERJAYA MELAKSANAKAN 

FASA PERTAMA PROJEK 
TENAGA BOLEH BAHARU YANG 

MELIBATKAN PEMASANGAN PANEL 
SOLAR DI BUMBUNG BANGUNAN 

TERPILIH.

MEI
202514

Inisiatif bertajuk Revolusi Pengurusan Kayu 
Kayan melalui e-Balak: Memanfaatkan 
Teknologi demi Amalan Pembalakan 
yang Lestari dan Cekap berjaya meraih 
Pingat Emas dalam Kluster Pertanian dan 
Perhutanan, serta Anugerah Khas bagi 
Kategori Industri dan Agensi sempena 
Minggu Penyelidikan dan Inovasi (MPI) 
2025 anjuran Universiti Sultan Zainal 
Abidin (UniSZA).

Pengiktirafan berganda ini merupakan bukti 
komitmen teguh Terengganu Inc bersama anak 
syarikatnya, Kumpulan Pengurusan Kayu Kayan 
Terengganu Sdn Bhd (anak syarikat kepada 
Golden Pharos Berhad), dalam menerajui 
penyelesaian lestari dalam sektor perhutanan.

Menerusi platform e-Balak, teknologi terkini 
telah berjaya diintegrasikan dengan amalan 
pengurusan hutan secara bertanggungjawab, 
sekali gus menetapkan penanda aras baharu 
dalam pemeliharaan alam sekitar sambil 
meningkatkan kecekapan operasi.

Terengganu Inc berharap pencapaian ini 
akan terus menyemarakkan semangat 
kolaborasi antara para pemegang taruh dalam 
usaha bersama ke arah masa depan yang 
menggabungkan kemajuan teknologi dengan 
pemuliharaan alam sekitar, demi memastikan 
kelestarian hutan untuk generasi akan datang.

SATU TERIMA PENGHARGAAN ATAS 
PENCAPAIAN CEMERLANG DALAM 

PROGRAM NRW KEBANGSAAN 
SATU TERIMA PENGHARGAAN ATAS 
PENCAPAIAN CEMERLANG DALAM 
PROGRAM NON REVENUE WATER 
(NRW) KEBANGSAAN PENDEKATAN 
2 TAHUN 2023 YANG DIANJURKAN 
OLEH KEMENTERIAN PERALIHAN 
TENAGA DAN TRANSFORMASI AIR 
(PETRA).

SATU yang telah diwakili oleh Ketua Pegawai 
Eksekutif, Ts. Hj Abdul Karim bin Endut telah 
menerima penghargaan tersebut bertempat 
di Menara PETRA, Putrajaya.

Penganugerahan ini adalah hasil usaha berterusan 
SATU dalam meningkatkan kecekapan operasi 
dan mengurangkan kadar air tidak berhasil 
(NRW) melalui pendekatan yang sistematik 
dan mampan. Inisiatif ini juga merupakan 
sebahagian daripada langkah penambahbaikan 
berfasa SATU untuk memperkukuh kecekapan 
sistem perkhidmatan bekalan air bersih bagi 
menyediakan perkhidmatan yang berkualiti 
tinggi demi kepentingan dan kesejahteraan 
rakyat Terengganu. 

Taman Inspirasi Kumpulan Terengganu Inc, berjaya merangkul gelaran 
Naib Johan dalam Karnival Bidong Floral Fest 2025 bagi kategori GLC.  
Karnival yang berlangsung bermula 16 hingga 18 Mei 2025 di Terengganu 
International Endurance Park (TIEP), Lembah Bidong bersempena dengan 
sambutan Ulang Tahun ke-63 Hari Keputeraan KDYMM Sultan Terengganu.

Taman yang menggabungkan keindahan flora dengan elemen-elemen 
unik anak-anak syarikat Kumpulan Terengganu Inc iaitu EPIC Berhad, 
TDM Berhad, Ladang Rakyat Trengganu Sdn Bhd, Syarikat Air Terengganu 

Sdn Bhd, Golden Pharos Berhad (melalui anak 
syarikat Kumpulan Pengurusan Kayu Kayan 
Terengganu) dan GPQ Sdn Bhd berjaya meraih 
perhatian pengunjung. 

Penyertaan ini menunjukkan bahawa Kumpulan 
Terengganu Inc  komited untuk terus menyokong 
dan menyertai inisiatif yang memperkukuh 
kolaborasi antara GLC.

MEI

MEI

2025

2025

16

18

TAMAN 
INSPIRASI 
KUMPULAN 
TERENGGANU 
INC RAIH 
NAIB JOHAN 
DI KARNIVAL 
BIDONG FLORAL 
FEST 2025

EPMSSB, SINOPEC HEAVY LIFTING AND TRANSPORTATION 
CO., LTD. (SINOPEC SLT) DAN INNOPRISE CORPORATION SDN 
BHD (ICSB), SYARIKAT PELABURAN KUMPULAN YAYASAN 

SABAH, TELAH MENJALIN KERJASAMA STRATEGIK UNTUK MENEROKA DAN 
MENGAMBIL BAHAGIAN DALAM PELUANG-PELUANG SEKTOR MINYAK DAN 
GAS HULUAN SERTA HILIRAN DI MALAYSIA, KHUSUSNYA DI PERAIRAN SABAH. 

Jalinan kerjasama tiga hala ini 
dimuktamadkan menerusi sebuah majlis 
menandatangani perjanjian kerjasama 
yang berlangsung di Pusat Konvensyen 
Antarabangsa Sabah (SICC), yang turut 
dihadiri oleh YB Dato’ Sri Haji Gulamhaidar @ 
Yusof bin Khan Bahadar, Pengarah Yayasan 
Sabah; YBhg. Dato’ Haji Burhanuddin Hilmi 
bin Mohamed @ Harun, Presiden dan Ketua 
Pegawai Eksekutif Kumpulan Terengganu 
Inc dan Encik Guo Zhong, Naib Presiden 
SINOPEC SLT.

Kerjasama ini bertujuan untuk 
menggabungkan kepakaran teknikal, 
keupayaan operasi dan pengetahuan 
serantau yang dimiliki ketiga-tiga pihak bagi 
menyediakan penyelesaian berimpak dan 
berorientasikan nilai, sekali gus menyokong 
aspirasi pertumbuhan bersama dalam 
sektor berkaitan.

Hadir bagi menandatangani perjanjian 
kerjasama mewakili organisasi masing-
masing ialah Dr. Ts. Haji Muhtar Suhaili, 
Ketua Pegawai Eksekutif Kumpulan, EPIC 
Berhad; YB Datuk Jasnih bin Daya, Pengerusi 
Eksekutif ICSB dan Encik Liu Han, Pengurus 
Besar SINOPEC SLT (Thailand). 

Selain peluang baharu jangka pendek, 
kerjasama ini turut meletakkan landasan 
untuk perkongsian jangka panjang 
yang tertumpu kepada pemindahan 
pengetahuan, pembangunan kandungan 
tempatan serta inovasi dalam bidang 
kejuruteraan marin, pentauliahan dan 
penyahtauliahan di dalam sektor tenaga 
luar pesisir Malaysia. Usaha ini bukan sahaja 
bakal menjana nilai mampan kepada 
semua pihak berkepentingan, malah turut 
menyumbang secara menyeluruh kepada 
pembangunan sosioekonomi serantau.

Terengganu Inc menerusi 
Group Risk Compliance 
and Integrity berjaya 

menganjurkan satu Program kesedaran 
mengenai ‘Loss Event Reporting (LER)’ 
bertempat di Permai Hotel Kuala Terengganu. 
Ianya merupakan langkah signifikan 
dalam memperkukuh budaya ketelusan 
dan penambahbaikan berterusan dalam 
organisasi.

Program menyeluruh ini merangkumi tujuh 
modul yang direka khas bagi meningkatkan 
kefahaman peserta terhadap kepentingan LER 
secara berkesan. Majlis dimulakan dengan 
ucapan pembukaan oleh Presiden & Ketua 
Pegawai Eksekutif Kumpulan, YBhg. Dato’ 
Burhanuddin Hilmi bin Mohamed @ Harun 
yang menekankan kepentingan membina 
budaya pelaporan yang telus dan tidak 
bersifat menghukum dalam kalangan 
warga kerja.

Dalam ucapannya, beliau turut menegaskan 
bahawa hasil daripada pelaporan dan analisis 

insiden kerugian dapat membuka ruang 
kepada penemuan maklumat berharga yang 
menjadi pemangkin kepada kecemerlangan 
organisasi. Penemuan ini bukan sahaja 
membantu dalam mengenal pasti corak 
dan trend yang muncul, malah memperkukuh 
kawalan dalaman, mempertingkatkan sistem 
operasi serta mencerminkan komitmen 
berterusan terhadap tadbir urus, ketelusan 
dan integriti.

Komitmen ini juga bukan sekadar 
penambahbaikan dalaman ia juga mampu 
membina kepercayaan bersama pelanggan 
dan pihak berkepentingan, sekali gus 
mewujudkan asas kukuh bagi kejayaan 
jangka panjang dan pertumbuhan mampan.

Penganjuran  Program ini membuktikan 
dedikasi Terengganu Inc dalam mewujudkan 
persekitaran kerja yang menghargai 
ketelusan, menangani isu secara proaktif 
dan mengutamakan budaya penambahbaikan 
berterusan sebagai teras operasi syarikat.

EPMSSB, 
SINOPEC 
SLT DAN 
ICSB JALIN 
KERJASAMA, 
TEROKA 
PELUANG 
INDUSTRI 
MINYAK & GAS 
LUAR PESISIR 
MALAYSIA

MEI
202516

PROGRAM ‘LOSS EVENT REPORTING 
(LER)’ TERENGGANU INC PERKUKUH 
BUDAYA KETELUSAN DAN 
PENAMBAHBAIKAN BERTERUSAN

MEI
202522



Harnessing Investment for the Rakyat6
INCORPORATED
TERENGGANU
BULETIN

SEGMEN PERNIAGAAN

EPIC 
BERHAD 
MARA KE 
KELOMPOK 
TUJUH BAGI 
“ANUGERAH 
SYARIKAT 
HARMONI 
2025”

BUDAYA KERJA 
BERTERASKAN AMALAN 
TERBAIK SEPERTI 

KERJASAMA STRATEGIK ANTARA 
MAJIKAN DAN PEKERJA, PEMATUHAN 
TERHADAP PERUNDANGAN BURUH SERTA 
MEMPROMOSIKAN PERSEKITARAN KERJA 
YANG KONDUSIF DAN HARMONI TELAH 
SEKIAN LAMA MENJADI TUNJANG KEPADA 
PENGURUSAN SUMBER MANUSIA DI EPIC 
BERHAD.

Hasil komitmen berterusan terhadap nilai-nilai 
tersebut, EPIC Berhad berjaya mara ke kelompok 
tujuh syarikat terbaik bagi “Anugerah Syarikat 
Harmoni 2025”, di bawah kategori “Syarikat Besar”. 

Pencapaian ini merupakan hasil penyertaan dalam 
“Pertandingan Syarikat Harmoni 2025”, sebuah 
inisiatif sulung anjuran Jabatan Perhubungan 
Perusahaan Malaysia (JPPM) di bawah Kementerian 
Sumber Manusia (KESUMA), bersempena “National 
Industrial Harmony Tripartite Event 2025” (IRNITE 
2025). Bertemakan “Mencorak Keharmonian 
Perusahaan Masa Hadapan”, pertandingan ini 
telah menarik penyertaan sebanyak 102 syarikat 
daripada pelbagai sektor industri, dengan hanya 
21 syarikat disenarai pendek ke peringkat akhir.

Mewakili EPIC Berhad bagi menerima pengiktirafan 
dalam satu majlis rasmi yang berlangsung di Hotel 
Impiana, Kuala Lumpur, ialah Haji Mohd Sukeri 
Muhammad, Pengurus Besar Sumber Manusia, Unit 
Integriti dan Governans (IGU) dan Pentadbiran. 
Anugerah tersebut telah disampaikan oleh YBhg. 
Datuk Azman Mohd Yusof, Ketua Setiausaha 
Kementerian Sumber Manusia, mewakili YB Tuan 
Sim Chee Keong, Menteri Sumber Manusia. 

TDM menerima baik kedatangan Skuad 
PETRA dari Kementerian Peralihan 
Tenaga dan Transformasi Air (PETRA) 
dalam lawatan kerja ke Loji Janakuasa 
Biogas Kilang Sawit TDM, Kemaman yang 
dikendalikan bersama Concord Group. 
Lawatan ini meninjau pelaksanaan projek 
tenaga boleh diperbaharui dalam industri 
sawit, memperkukuh kerjasama kerajaan 
dan sektor swasta.

Delegasi diketuai YBhg Dato’ Mohd 
Nor Hisham bin Musa, Setiausaha 
Bahagian Kanan (Pengurusan) PETRA 
disertai YBhg. Dato’ Hamzah Hussin, 
Ketua Pegawai Eksekutif, Sustainable 

Energy Development Authority (SEDA), 
YBhg. Tan Sri Datuk Seri Mohd Hussin Bin 
Abd Hamid, Pengerusi Eksekutif Concord 
Group dan mewakili syarikat En Hamdan 
Ibrahim, Ketua Pegawai Eksekutif TDM 
Plantation Sdn Bhd.

Kerjasama strategik ini mengoptimumkan 
sisa industri untuk tenaga bersih, 
membuktikan sektor sawit mampu 
memacu ekonomi negara serta memimpin 
transformasi hijau Malaysia dengan 
teknologi biogas yang mampan.

SKUAD PETRA KE LOJI 
JANAKUASA BIOGAS 
KILANG SAWITMEI

202526

ini, malah memperkukuh peranan 
Tasik Kenyir sebagai hab tenaga boleh 
diperbaharui yang penting. Projek ini 
mencerminkan visi Terengganu Inc 
dalam merealisasikan masa depan 
yang lebih hijau dan mampan demi 
generasi akan datang.

Projek solar terapung ini merupakan antara 
yang terbesar di Malaysia dan akan merangkumi 
kajian kebolehlaksanaan serta pelaksanaan 
aktiviti pembangunan bersama secara 
menyeluruh. Inisiatif ini bakal membuka peluang 
baharu dalam sektor tenaga boleh diperbaharui, 
penciptaan pekerjaan, dan pelaburan. Ia juga 
mencerminkan komitmen berterusan Negeri 
Terengganu dalam menerajui pembangunan 
tenaga bersih dan mampan, serta menyumbang 
secara signifikan kepada sasaran tenaga boleh 
diperbaharui negara.

Majlis pertukaran dokumen disempurnakan oleh 
YBhg. Dato' Burhanuddin Hilmi bin Mohamed 
@ Harun, Presiden merangkap Ketua Pegawai 
Eksekutif Kumpulan Terengganu Inc; YBhg. Dato’ 
Ir. Muhamad Nazri Pazil, Pengarah Urusan 
TNB Power Generation Sdn. Bhd.; dan Encik 
Mohammad A. Abunayyan, Pengerusi Lembaga 
Pengarah ACWA Power Company.

Kerjasama strategik ini bukan sahaja 
memperkukuh kedudukan Malaysia sebagai 
peneraju teknologi solar terapung di rantau 

TERENGGANU 
INC MEMETERAI 
PERJANJIAN 
STRATEGIK 
PEMBANGUNAN 
PROJEK SOLAR 
TERAPUNG 1GW 
DI TASIK KENYIR

TERENGGANU INC MEMETERAI PERJANJIAN 
STRATEGIK MELALUI MAJLIS PERTUKARAN 
DOKUMEN HEADS OF TERMS OF JOINT 

DEVELOPMENT AGREEMENT (HOT JDA) ANTARA 
KONSORTIUM TERENGGANU INC–TNB GENCO DAN ACWA 
POWER SYARIKAT YANG BERPANGKALAN DI RIYADH, 
ARAB SAUDI. PERJANJIAN INI MERUPAKAN PERJANJIAN 
PEMBANGUNAN PROJEK SOLAR TERAPUNG FOTOVOLTAIK 
BERKAPASITI MINIMUM 1GW DI TASIK KENYIR.

MEI
202528

TERENGGANU INC 
LANCAR 'TDM X TI 
SKILL FESTIVAL 2025'
SEMPENA 
MINGGU 
LATIHAN 
KEBANGSAAN

TERENGGANU INC, DENGAN KERJASAMA 
STRATEGIK BERSAMA TDM BERHAD DAN HRD 
CORP, DENGAN BANGGANYA MELANCARKAN 
PROGRAM 'TDM X TI SKILL FESTIVAL 2025' 
BERSEMPENA MINGGU LATIHAN KEBANGSAAN  
DENGAN SASARAN 5,000 PESERTA, 
MENYUMBANG 17% DARIPADA SASARAN 
NEGERI BAGI MINGGU LATIHAN KEBANGSAAN 
2025.

TERENGGANU INC, DENGAN KERJASAMA 
STRATEGIK BERSAMA TDM BERHAD 
DAN HRD CORP, DENGAN BANGGANYA 

MELANCARKAN PROGRAM 'TDM X TI SKILL FESTIVAL 
2025' BERSEMPENA MINGGU LATIHAN KEBANGSAAN  
DENGAN SASARAN 5,000 PESERTA, MENYUMBANG 17% 
DARIPADA SASARAN NEGERI BAGI MINGGU LATIHAN 
KEBANGSAAN 2025.

Majlis pelancaran telah disempurnakan oleh YB Datuk Haji Ahmad 
Amzad bin Mohamed @ Hashim, Ahli Parlimen Kuala Terengganu, 
yang menekankan kepentingan pembangunan kemahiran dalam 
merancakkan pertumbuhan ekonomi negeri. Dengan lima teras 
kemahiran utama, festival ini mengangkat agenda pembelajaran 
sepanjang hayat serta memperkukuh hubungan industri dan latihan.

Festival ini turut diserikan dengan ucapan aluan oleh YBhg. Dato’ 
Burhanuddin Hilmi bin Mohamed @ Harun, Presiden dan Ketua 
Pegawai Eksekutif Kumpulan Terengganu Inc, yang menegaskan 
komitmen syarikat dalam membangunkan bakat tempatan dan 
memupuk inovasi.

Bertempat di lokasi berprestij, Pusat Sains & Kreativiti Terengganu, 
festival ini menjadi platform untuk meningkatkan keupayaan 
tenaga kerja dan menggalakkan pembelajaran berterusan 
selaras dengan inisiatif latihan kebangsaan. Usaha kolaboratif 
ini mencerminkan visi bersama rakan strategik dalam membina 
tenaga kerja yang berkemahiran tinggi dan berdaya saing demi 
pembangunan mampan negeri Terengganu. 

JUN
202515



Harnessing Investment for the Rakyat
9

INCORPORATED
TERENGGANU

BULETIN

SEGMEN PELANCONGAN

KOLABORASI 
EPIC BERHAD 
& HRD CORP 
JAYAKAN 
NATIONAL 
TRAINING 
WEEK 
PERINGKAT 
NEGERI 
TERENGGANU

EPIC BERHAD DAN 
HUMAN RESOURCE 
DEVELOPMENT 

CORPORATION (HRD CORP) 
TELAH BERGANDING BAHU BAGI 
MENJAYAKAN MINGGU LATIHAN 
KEBANGSAAN 2025 ATAU NATIONAL 
TRAINING WEEK 2025 (NTW 2025) 
PERINGKAT NEGERI TERENGGANU.

NTW merupakan inisiatif nasional berskala besar 
yang digerakkan oleh HRD Corp untuk memperluas 
akses kepada latihan dan pembangunan 
kemahiran kepada seluruh lapisan masyarakat. 
Bertemakan “Pembelajaran Merentasi Sempadan”, 
inisiatif ini menekankan lima teras utama iaitu 
Kemahiran Hidup, Kemahiran Masa Hadapan, 
Kreativiti dan Inovasi, Literasi Kewangan, serta 
Pembangunan Mampan.

Menerusi kerjasama ini, EPIC Berhad 
telah merangka pelbagai pengisian bagi 
menyemarakkan semangat pembelajaran 
sepanjang hayat, termasuk Learn-A-Thon 
Fun Run, Latihan Berimpak Tinggi (High 
Impact Training) dan Minggu Sumber 
Manusia 2025 (Human Resources Week 
2025 – “HR Week 2025”).

Majlis Pelancaran Latihan Berimpak Tinggi 
berlangsung di premis operasi EPIC Berhad 
di Teluk Kalong, Kemaman, awal hari ini 
dan telah disempurnakan oleh YB Dato’ 
Haji Hanafiah Mat, Pengerusi Jawatankuasa 
Infrastruktur, Utiliti dan Pembangunan Luar 
Bandar Negeri Terengganu, mewakili YAB 
Menteri Besar Terengganu. Hadir sama 
ialah Dr. Ts. Haji Muhtar Suhaili, Ketua 
Pegawai Eksekutif Kumpulan, EPIC Berhad, 

dan Encik Muhamad Hafez Kamaruddin, 
Ketua Wilayah Operasi Serantau HRD Corp.

Acara pembuka tirai Learn-A-Thon Fun 
Run yang dianjurkan bersama HRD Corp 
Sabtu lalu telah berjaya menghimpunkan 
lebih 1,000 peserta daripada pelbagai 
lapisan masyarakat.

Selain itu, HR Week 2025 turut menjadi 
antara pengisian utama yang menyediakan 
platform latihan berstruktur melibatkan 
pembangunan teknikal dan insaniah, 
ceramah kerjaya, serta sesi libat urus 
bersama agensi seperti Kumpulan Wang 
Simpanan Pekerja (KWSP), Pertubuhan 
Keselamatan Sosial (PERKESO) dan pihak 
berkuasa tempatan.

JUN
202517

TDM bersama Terengganu Inc dan HRD 
Corp melalui penganjuran TDM x TI Skill 
Festival 2025 bersempena Minggu Latihan 
Kebangsaan. Program yang bertempat di 
Dewan Al-Muktafi Billah Shah, Universiti 
Sultan Zainal Abidin (UniSZA) ini menarik 
lebih 1,000 pelajar menyertai sesi inspirasi, 
motivasi dan forum kerjaya interaktif. 

Dr. Kalai Vani Maniam, ‘Head of Department 
Industry Insights’, HRD Corp berkongsi 
pandangan industri, diikuti Ustaz Muhammad 
Haris, Pendakwah Bebas menekankan 
keseimbangan usaha, doa dan tawakkal.

Forum menampilkan Dato’ Burhanuddin 
Hilmi Mohamed @ Harun, Presiden dan 
Ketua Pegawai Eksekutif Kumpulan, Encik 

Muhamad Hafez Kamaruddin, Ketua Bahagian 
Operasi Wilayah, HRD Corp dan Encik Ahmad 
Shukri Mohd Ali, Ketua Sumber Manusia 
dan Pentadbiran TDM, membimbing pelajar 
membina jaringan profesional. Festival ini 
membuktikan komitmen TDM melahirkan 
bakat muda kompetitif untuk masa depan 
global.

TDM X TI SKILL 
FESTIVAL 2025: 
MEMBANGUN BAKAT 
MUDA UNTUK MASA 
DEPAN GLOBAL

JUN
202518



Harnessing Investment for the Rakyat10
INCORPORATED
TERENGGANU
BULETIN

PERSIDANGAN SULUNG 
YANG BERLANGSUNG 

DI PUSAT KONVENSYEN 
TAMAN TAMADUN ISLAM, 
MENGHIMPUNKAN LEBIH 

1400 PERWAKILAN 
TERMASUK PEMBUAT 

DASAR, PEMIMPIN 
INDUSTRI TENAGA, 

PELABUR DARI DALAM 
DAN LUAR NEGARA DAN 

PENGUNJUNG. 

ECE 2025: 
PERMULAAN MASA 
DEPAN TENAGA HIJAU 
MALAYSIA

JUN
2025

23
24

SEGMEN PERNIAGAAN

Persidangan dua hari anjuran Kerajaan Negeri Terengganu dan Majlis Petroleum Terengganu 
dengan sokongan daripada Terengganu Inc (Rakan Strategik), EPIC Berhad (Rakan Korporat) 
dan PETRONAS (Rakan Ilmu) ini menghimpunkan barisan pembuat dasar, peneraju industri 
tenaga, pelabur serta penginovasi yang berkongsi aspirasi untuk mencorak landskap tenaga 
rendah karbon buat rantau ini.

Yang Di-Pertuan Muda Terengganu, Duli Yang Teramat Mulia Tengku Muhammad Ismail 
ibni Al-Wathiqu Billah Sultan Mizan Zainal Abidin telah berkenan berangkat mencemar duli 
merasmikan persidangan ECE 2025. 

Turut hadir mengiringi keberangkatan 
baginda ialah YAB Dato’ Seri Ir. Dr. Ahmad 
Samsuri Mokhtar, Menteri Besar Terengganu; 
YB Dato’ Nara Setia, Setiausaha Kerajaan 
Negeri Terengganu; YB Dato’ Haji Mohd 
Azmi Mohamad Daham, Pegawai Kewangan 
Negeri Terengganu; YBhg. Dato’ Tun 
Ahmad Faisal Tun Abdul Razak, Pengerusi 
Jawatankuasa Pemandu ECE 2025; YBhg. 
Datuk Ir. Bacho Pilong, Naib Presiden Kanan 
Malaysia Petroleum Management (MPM), 
PETRONAS; YBhg. Dato’ Burhanuddin Hilmi 
Mohamed @ Harun, Presiden dan Ketua 

Pegawai Eksekutif Kumpulan Terengganu 
Inc; Dr. Ts. Muhtar Suhaili, Ketua Pegawai 
Eksekutif Kumpulan EPIC Berhad; serta Ir. 
Mohd Yusri Mohamed Yusof, Naib Presiden 
Kanan Teknologi Projek dan HSSE, PETRONAS.

Dengan tema “Innovating Energy, Elevating 
East Coast” dan empat teras utama 
iaitu Memperkasa Komuniti Tempatan, 
Keselamatan dan Inovasi Tenaga, Peralihan 
Tenaga serta Penangkapan, Penggunaan 
dan Penyimpanan Karbon (CCUS), acara ini 
menampilkan enam forum yang dirangka 

bagi menggalakkan solusi berasaskan 
tindakan. Serentak dengan persidangan, 
satu pameran melibatkan pemain-pemain 
industri mengetengahkan inovasi terkini 
dalam tenaga boleh diperbaharui, 
penyelesaian digital dan pengurusan karbon.

ECE 2025 turut menekankan aspek 
kesejahteraan masyarakat menerusi 
Program Jangkauan Komuniti yang 
melibatkan kerjasama pelbagai agensi 
kerajaan, klinik swasta dan sukarelawan 
universiti. Inisiatif ini memberi manfaat 
kepada anggota masyarakat melalui 
tawaran pemeriksaan kesihatan dan 
rawatan pergigian asas percuma. Antara 
pengisian lain ialah “Young Leadership 
Programme” yang memberi bimbingan 
kepada pelajar melalui sesi perkongsian 
bersama mentor-mentor sektor tenaga.

SEGMEN PERNIAGAAN

Turut hadir adalah YB Hj Akmal 
Nasrullah Mohd Nasir, Timbalan 
Menteri Peralihan Tenaga dan 
Transformasi Air (PETRA), YBhg. 
Tan Sri Shamsul Azri Abu Bakar, 
Ketua Setiausaha Negara, YB 
Dato Nara Setia, Setiausaha 
Kerajaan Terengganu, YBhg. Dato’ 
Burhanuddin Hilmi bin Mohamed @ 
Harun, Presiden & Ketua Pegawai 
Eksekutif Kumpulan Terengganu 
Inc, YM Tan Sri Tengku Muhammad 
Taufik, Presiden & Ketua Pegawai 
Eksekutif Kumpulan PETRONAS, 
YBhg. Tan Sri Datuk Ir. Megat 
Jalaluddin Megat Hassan, Presiden 
dan Ketua Pegawai Eksekutif TNB 
serta barisan-barisan kehormat 
kerajaan negeri.

Projek Hab Hidrogen Hijau ini 
melibatkan kerjasama antara 
Terengganu Inc, TNB, dan PETRONAS 
bakal menjadi pemacu ke arah 
menjadikan Terengganu sebagai 
hab tenaga hijau negara. Projek ini 
dijangka dapat mengoptimumkan 
sumber tenaga baru melalui 
gabungan teknologi solar terapung 

dan hidro di Empangan Tasik Kenyir 
yang merupakan tasik air tawar 
terbesar di Malaysia

Kehadiran YAB Perdana Menteri 
pada majlis bersejarah ini 
menunjukkan komitmen serius 
kerajaan dalam merealisasikan 
agenda tenaga hijau negara selari 
dengan Pelan Transisi Tenaga 
Nasional dan matlamat Malaysia 
untuk mencapai net-zero carbon 
emissions menjelang 2050.TERENGGANU INC TELAH MELAKAR 

SEJARAH MENERUSI MAJLIS 
PELANCARAN PEMBANGUNAN 

SOLAR TERAPUNG HIDRO HIBRID 
DAN HAB HIDROGEN HIJAU YANG 

DISAKSIKAN OLEH YAB DATO’ 
SERI ANWAR IBRAHIM, PERDANA 

MENTERI MALAYSIA DAN YAB 
DATO’ SERI IR. DR. AHMAD 

SAMSURI MOKHTAR, MENTERI 
BESAR TERENGGANU DENGAN 

MENYAKSIKAN MAJLIS PENUKARAN 
DOKUMEN PERJANJIAN KERJASAMA 

ANTARA TERENGGANU INC DAN 
TNB GENCO BAGI PROJEK SOLAR 

TERAPUNG HIBRID HIDRO DI 
EMPANGAN TASIK KENYIR, HULU 

TERENGGANU HARI INI.

TERENGGANU 
INC JALIN 
KERJASAMA ERAT 
BERSAMA TNB 
DAN PETRONAS 
DALAM USAHA 
MENJADIKAN 
TERENGGANU 
SEBAGAI HAB 
TENAGA HIJAU 
NEGARA

JULAI
202512

Turut diraikan ialah para pemenang Program WorkFit 
1.0 (Sihat & Aktif di Tempat Kerja) dan kumpulan 
mata AIA Vitality yang berjaya menarik hampir 50 
penyertaan staf, dengan penurunan berat badan 
kumulatif mencecah 45% sepanjang tujuh minggu 
penganjuran.

SATU percaya inisiatif ini mampu meningkatkan 
kesedaran kesihatan, keselamatan dan kesejahteraan 
warga kerja, di samping memperkukuh budaya 
kerja yang lebih sihat dan produktif. 

Majlis perasmian yang berlangsung di Permai Hotel Kuala Terengganu telah disempurnakan 
oleh Ketua Pegawai Eksekutif SATU, Ts. Hj. Abdul Karim bin Endut, dengan kehadiran 
tokoh penting dalam bidang HSSE termasuk Ir. Haji Noorazman bin Soud (Pengarah JKKP 
Terengganu), PPjB Nor Mahathir bin Muhamad (Pengarah JBPM Terengganu), En. Nazrul 
Hisyam bin Sidik (CGSO Terengganu), serta wakil operator air dari Ranhill SAJ, PAIP, syarikat 
Kumpulan Terengganu Inc, pelajar SESMA dan lain-lain.

SATU HSSE 
WEEK 2025: 
TEKANKAN 
BUDAYA 
SELAMAT & 
HIJAU

SATU HSSE WEEK 
2025 KINI MEMBUKA 
TIRAINYA DENGAN 

TEMA “SAFE STEPS, GREEN FUTURE”, 
MENERAPKAN KOMITMEN BERTERUSAN 
DALAM MEMBUDAYAKAN KESELAMATAN, 
KESIHATAN, KESELAMATAN FIZIKAL DAN 
KELESTARIAN ALAM SEKITAR DI TEMPAT 
KERJA.

KOMITMEN 
SYARIKAT AIR 
TERENGGANU SDN. 

BHD. (SATU) DALAM MEMASTIKAN 
KESELAMATAN FIZIKAL FASILITI AIR 
DAN PERSEKITARAN KERJA YANG 
SELAMAT MENDAPAT PENGIKTIRAFAN 
APABILA EMPAT BUAH LOJI 
RAWATAN AIR (LRA) KENDALIANNYA 
DIANUGERAHKAN PENARAFAN 
BINTANG OLEH PEJABAT KETUA 
PEGAWAI KESELAMATAN KERAJAAN 
MALAYSIA (CGSO).

EMPAT LOJI 
RAWATAN AIR 
SATU TERIMA 
PENARAFAN 
BINTANG OLEH 
CGSO

Antara yang menerima pengiktirafan tertinggi 
ialah LRA Bukit Bunga di Besut yang berjaya 
memperoleh penarafan lima bintang, manakala 
LRA Sungai Tong (Setiu), LRA Kepong dan LRA 
Losong (Kuala Terengganu) masing-masing 
dianugerahkan empat bintang.

Ketua Pegawai Eksekutif SATU, Ts. Abdul Karim Endut 
berkata, pencapaian itu merupakan hasil daripada 
pelaksanaan berterusan prosedur keselamatan ketat 
serta pematuhan kepada standard keselamatan 
yang digariskan oleh CGSO."SATU telah berjaya 
meraih pengiktirafan lima bintang dalam audit 
Jabatan Ketua Pegawai Keselamatan Kerajaan 
Malaysia buat pertama kalinya sejak penubuhan 
SATU pada 1999.

JULAI

JULAI

2025

2025

13

20

KUALA TERENGGANU 
DRAWBRIDGE 
DIIKTIRAF SEBAGAI 
MENARA IKONIK 
PERTAMA DI 
ASIA TENGGARA 
MENERIMA PENSIJILAN 
KESELAMATAN KUALITI 
MAKANAN

Program “GPQ Group Mega Fire Drill 
2025” yang berlangsung di Kuari GPQ, 
Kampung Sungai Serai, Bukit Payong berjaya 
dilaksanakan dengan penuh komitmen 
seluruh warga kerja Kumpulan GPQ, sekali 
gus memperkukuh budaya keselamatan 
di tempat kerja.

Majlis perasmian disempurnakan oleh YB 
Lsr. Haji Zaharuddin bin Zahid, Pengerusi 
Konsortium Perumahan Rakyat Terengganu 
Sdn. Bhd. yang mewakili Pengerusi GPQ Sdn. 
Bhd., YB Ustaz Haji Hishamuddin bin Abdul 
Karim. Kehadiran beliau menyerlahkan 
sokongan kepimpinan terhadap usaha 
memperkukuh kesiapsiagaan warga kerja 
menghadapi sebarang kecemasan.

Antara pengisian program ialah Toolbox Talk 
Briefing serta latihan simulasi kemalangan 

dan kebakaran dengan kerjasama Jabatan 
Bomba dan Penyelamat Malaysia (BOMBA) 
Terengganu.Program ini turut mendapat 
sokongan agensi jemputan seperti JKKP 
Terengganu, IPD Marang, Jabatan Mineral 
dan Geosains Terengganu, Ahli Lembaga 
Pengarah Kumpulan GPQ serta wakil 
Kumpulan Terengganu Inc iaitu EPIC Berhad 
dan TDM Berhad.

Latihan ini bukan sahaja memberi 
pendedahan praktikal mengenai prosedur 
kecemasan, malah menguji kecekapan 
komunikasi, koordinasi pasukan serta 
keberkesanan peralatan keselamatan. 
Ia membuktikan komitmen GPQ dalam 
memastikan persekitaran kerja yang 
selamat, sistematik dan bertanggungjawab.

TI Properties 
selaku pengendali 
Kuala Terengganu 

Drawbridge dengan kerjasama Bahagian 
Keselamatan dan Kualiti Makanan, 
Jabatan Kesihatan Negeri Terengganu 
melakar sejarah tersendiri apabila Kuala 
Terengganu Drawbridge diiktiraf sebagai 
menara ikonik pertama di Asia Tenggara 
yang menerima pensijilan keselamatan 
dan kualiti makanan melalui BeSS, Trust 
MyCatering dan Home-Based Food.

Majlis ini berlangsung di Elysium Hall, Menara 
Utara telah disempurnakan oleh Pengarah 
Kesihatan Negeri Terengganu, Dato' Dr Hajah 
Kasemani Embong dan turut dihadiri oleh 
Ketua Pegawai Eksekutif TI Properties Encik 
Awasi Mohamad.

Turut diraikan dalam majlis tersebut ialah 
barisan vendor makanan yang beroperasi 
di Elysium Hall dan Galeri Kuala Terengganu 
Drawbridge yang telah berjaya memenuhi 
piawaian keselamatan makanan seperti 
yang ditetapkan oleh Kementerian Kesihatan 
Malaysia (KKM). 

Pihak syarikat berbangga kerana dua premis 
kendalian kami iaitu dewan bankuet Elysium 
dan Pilecap Café Kuala Terengganu Drawbridge 
juga turut menerima pengiktirafan Sijil Bersih 
kategori A atas komitmen dan amalan 
kebersihan dan keselamatan makanan yang 
cemerlang. 

Pengiktirafan ini merupakan manifestasi 
komitmen jitu TI Properties, bukan sahaja 
memastikan penyediaan fasiliti yang terbaik, 
tetapi juga aspek perkhidmatan makanan 
yang selamat, berkualiti dan memenuhi 
keperluan pelanggan serta pelancong di 
Kuala Terengganu Drawbridge. 

GPQ 
JAYAKAN 
PROGRAM 
MEGA FIRE 
DRILL 2025

JULAI
202525

JULAI
202527

KETUA PEGAWAI EKSEKUTIF 
KUMPULAN TERENGGANU INC 
DILANTIK SEBAGAI PROFESOR 
ADJUNG UNIVERSITI SULTAN 
ZAINAL ABIDIN (UniSZA)

Tahniah dan Syabas diucapkan 
kepada YBhg Dato’ Burhanuddin 
Hilmi bin Mohamed @ Harun, 

Presiden dan Ketua Pegawai Eksekutif Kumpulan 
Terengganu Inc atas pelantikan sebagai Profesor Adjung 
melalui Fakulti Perniagaan dan Pengurusan UniSZA 

Kampus Gong Badak. Penyerahan 
surat lantikan telah disampaikan oleh 
YBhg. Prof. Dato’ Dr. Fadzli Adam, Naib 
Canselor UniSZA dan disaksikan oleh 
pengurusan tertinggi Terengganu Inc 
dan Universiti. 

Pelantikan ini merupakan satu 
pengiktirafan dan penghargaan tinggi 
kepada Terengganu Inc selaku sebuah 
syarikat pelaburan strategik kerajaan 

negeri sebagai pengukuh kepada 
kerjasama strategik di antara sektor 
korporat dan universiti tempatan 
sekaligus memberi peluang universiti 
dalam perkongsian akademik dan 
perlaksanaan pelaburan dan perniagaan 
yang sebenar.Semoga pelantikan ini 
memberi inspirasi dan impak positif 
kepada seluruh warga kerja Terengganu 
Inc dan institusi pendidikan tanah air.

MESYUARAT 
HOC 
KUMPULAN 
TERENGGANU 
INC: PERKUKUH 
STRATEGI DAN 
KEPIMPINAN

KUMPULAN TERENGGANU INC 
MEMPERKUKUHKAN STRATEGI DAN 
KEPIMPINAN MELALUI MESYUARAT HEAD 
OF COMPANY (HOC) SUKU KEDUA BAGI 
TAHUN 2025.

Sesi strategik penting ini menzahirkan 
komitmen berterusan semua syarikat 
untuk melepasi sasaran pendapatan 
serta mencapai prestasi kewangan 
cemerlang yang melangkaui bajet yang 
telah ditetapkan.

Mesyuarat dipengerusikan Presiden dan 
Ketua Pegawai Eksekutif Kumpulan, YBhg. 
Dato’ Burhanuddin Hilmi bin Mohamed 
@ Harun, yang menegaskan mandat 
syarikat untuk terus relepasi jangkaan 

dan menetapkan standard kecemerlangan 
baharu.

Turut berlangsung, Siri Kepimpinan 
Kumpulan bertajuk “From Classroom to 
Boardroom” yang disampaikan Menteri 
Besar Terengganu merangkap Pengerusi 
Terengganu Inc, YAB Dato’ Seri Ir. Dr. Ahmad 
Samsuri Mokhtar, dengan penekanan 
kepada kepentingan pembelajaran 
berterusan dalam membentuk kepimpinan 
dan legasi organisasi.

OGOS

OGOS

2025

2025

10

TDM PERKUKUH 
SEMANGAT 
KORPORAT MELALUI 
PROGRAM QURBAN 

TDM SALUR 
RM1.16 JUTA 
PERKONGSIAN 
KEUNTUNGAN 
KEPADA LEMBAGA 
TABUNG AMANAH 
WARISAN NEGERI 
TERENGGANU 
(LTAWNT)

Majlis penyerahan replika cek berlangsung 
di Wisma Darul Iman oleh Haji Najman 
Kamaruddin, Ketua Pegawai Eksekutif 
Kumpulan TDM kepada Encik Nor Azam 
A Rahman @ Yusof, Setiausaha LTAWNT 
yang disaksikan YAB Dato’ Seri Ir. Dr. 
Ahmad Samsuri Mokhtar, Menteri Besar 
Terengganu. Majlis turut dihadiri YB Dato' 
Nara Setia, Setiausaha Kerajaan Negeri, 
YB Dato' Haji Mohd Azmi Mohd Daham, 
Pegawai Kewangan Negeri, YBM Tengku 
Seri Bijaya Raja, Pengerusi TDM, YBhg. 
Dato' Roslee Chik, Ahli Lembaga Pengarah 
TDM serta barisan Pengurusan TDM. 

Pembayaran ini merupakan sebahagian 
daripada inisiatif berterusan TDM untuk 
menyumbang kepada kemajuan 
sosioekonomi Terengganu. Dengan 
kerjasama strategik seperti ini 
membuktikan bahawa sektor korporat 
dan kerajaan boleh bekerjasama untuk 
manfaat rakyat. TDM akan terus melabur 
dalam inisiatif yang memberi impak positif 
kepada negeri.

TDM MEMBUAT PEMBAYARAN PERKONGSIAN 
KEUNTUNGAN BERJUMLAH RM1.16 JUTA 
KEPADA LEMBAGA TABUNG AMANAH 

WARISAN NEGERI TERENGGANU (LTAWNT) BAGI TAHUN 
KEWANGAN BERAKHIR 31 DISEMBER 2024 SEBAGAI 
TANDA KOMITMEN BERTERUSAN DALAM MEMPERKUKUH 
HUBUNGAN STRATEGIK.

TDM HQ (Ibu Pejabat) 
dan tiga(3) kompleks 
anak syarikat di 

bahagian perladangan TDM Plantation 
Sdn. Bhd. (TDMP) iaitu Kompleks Sungai 
Tong, Bukit Besi dan Ladang Air Putih 
menganjurkan Program Ibadah Qurban 

dengan penyembelihan 11 ekor lembu. 
Sebanyak 2,817 pek daging seberat 1,172 
kilogram diagihkan kepada warga kerja 
dan penduduk setempat, bersama pihak 
pengurusan yang turut turun padang 
menyampaikan sumbangan pek-pek 
daging kepada komuniti di sekitar. 

Encik Hamdan Ibrahim, Ketua Pegawai 
Eksekutif TDMP mewakili syarikat 
mengagihkan daging korban di ladang 
dan kilang. Program ini menampilkan 
pendekatan inklusif terhadap keperluan 
sosial setempat, memantapkan komitmen 
tanggungjawab sosial korporat TDM dan 
mengangkat nilai kebersamaan yang 
menjadi teras budaya syarikat dalam 
merapatkan jurang antara korporat dan 
komuniti.

JUN
202510

OGOS
202513

PROGRAM 
TDM BERSAMA 
MASYARAKAT RAI 
200 KELUARGA 
ASNAF

PROGRAM 
IBADAH KORBAN 
KUMPULAN GPQ 
2025/1446H

Majlis dirasmikan YAB Dato’ Seri Ir. Dr. Ahmad 
Samsuri Mokhtar, Menteri Besar Terengganu 
merangkap ADUN Rhu Rendang, disertai Haji 
Najman Kamaruddin, Ketua Pegawai Eksekutif 
Kumpulan TDM, Encik Fakhrul Yaacob, Pegawai 
MAIDAM Daerah (Zon Tengah) serta pihak 
pengurusan TDM.

Setiap penerima menerima RM150 tunai 
bersama barangan dapur bernilai RM50. Inisiatif 
ini menzahirkan komitmen TDM memperkukuh 
CSR, membina jaringan sosial lebih inklusif 
serta mengangkat misi membantu komuniti 
yang memerlukan di seluruh negeri.

GPQ serta anak syarikat 
Konsortium Perumahan Rakyat 
Terengganu dan GPQ WM Premix 
telah menganjurkan Program 
Ibadah Korban bertempat 
di Perkarangan Wisma GPQ, 
Chendering, Kuala Terengganu.

Sebahagian daripada daging 
korban turut diagihkan kepada 
komuniti setempat termasuk 
keluarga yang memerlukan serta 
Kompleks Tahfiz dan Anak Yatim 
di sekitar Chendering, sebagai 
manifestasi keprihatinan sosial 
dan usaha berterusan GPQ dalam 
menyantuni masyarakat.

Majlis ini turut diserikan 
dengan kehadiran YBhg. Dato' 
Haji Burhanuddin Hilmi bin 
Mohamed@Harun, Presiden 
dan Ketua Pegawai Eksekutif 
Kumpulan Terengganu 
Incorporated Sdn. Bhd., YB 
LSr. Haji Zaharuddin bin 
Zahid, Pengerusi Konsortium 
Perumahan Rakyat Terengganu 
Sdn. Bhd., Ahli-Ahli Lembaga 
Pengarah, barisan pengurusan 
dan seluruh warga kerja 
Kumpulan GPQ.

EPIC Berhad dengan kerjasama 
Pertubuhan Cakna Kebajikan 
Kuala Terengganu (KT Care) 
telah menganjurkan Program 
Jom Bersih yang berlangsung 
di Pantai Tok Kita, Chendering.

Program gotong-royong tersebut 
mendapat sokongan dengan 
kehadiran lebih 100 peserta. 
Antara yang turut serta ialah 
wakil-wakil dari Pejabat Parlimen 
Kuala Terengganu, Pejabat DUN 
Wakaf Mempelam, DUN Bandar, 
DUN Ladang, DUN Batu Buruk, 
Institut Modal Insan Terengganu 
Sejahtera (I-MITS), serta anak-
anak cilik daripada Pusat Asuhan 
Tunas Islam (PASTI) dan Tadika 
Syaz, selain juga komuniti 
setempat.

Program ini turut diserikan 
dengan kehadiran tetamu 
kehormat, iaitu YB Dato’ Ustaz 
Wan Sukairi Wan Abdullah, 
Pengerusi Jawatankuasa 
Kerajaan Tempatan, Perumahan 
dan Kesihatan; YB Dr. Ustaz 
Haji Muhammad Khalil Abdul 
Hadi, Pengerusi Jawatankuasa 
Penerangan, Dakwah dan 

Pemerkasaan Syariah; YB Datuk 
Haji Ahmad Amzad Mohamed 
@ Hashim, Ahli Parlimen Kuala 
Terengganu dan YB Hajah Zuraida 
Md Noor, ADUN Ladang.

Dalam majlis yang sama, 
turut berlangsung penyerahan 
sumbangan kepada KT Care 
yang telah disampaikan oleh 
Puan Fairuz Idris, Pengurus 
Besar Undang-Undang dan 
Kesetiausahaan, EPIC Berhad, 
kepada YB Dato’ Ustaz Wan 
Sukairi.

TDM bersama Sahabat Care 
Marang dan Pusat Khidmat 
Masyarakat ADUN Rhu 

Rendang telah menganjurkan Program TDM 
Bersama Masyarakat Rhu Rendang di Dewan 
Perpustakaan Marang. Dalam program ini 
RM 40,000 zakat wakalah telah diserahkan 
kepada 200 keluarga asnaf. 

MEI
202520

EPIC BERHAD DAN KT CARE BANTU 
MENCERIAKAN PANTAI TOK KITA

MEI
202520

JUN
202510

PRIMULA 
HOTEL 
ZAHIRKAN 
DOA BUAT 
MANGSA 
KEMALANGAN 
BAS UPSI 

Majlis yang turut diadakan secara hybrid 
ini memberi peluang kepada lebih ramai 
pihak untuk turut serta dalam doa dan 
penghormatan buat mereka yang telah 
pergi. Bacaan Surah Yasin dan tahlil 
dipimpin secara berjemaah dengan 
penyertaan kakitangan hotel serta anak-
anak madrasah yang dijemput khas.

Dalam majlis tersebut sedikit sumbangan 
sebagai tanda penghargaan turut 
dihulurkan. Primula Beach Hotel percaya 
bahawa peranan sebagai warga korporat 
tidak terhenti pada aspek hospitaliti 
semata-mata, malah merangkumi nilai 
kemanusiaan dan keprihatinan sosial.

TDM meraikan 200 asnaf Tepoh melalui program 
TDM Bersama Masyarakat Tepoh yang berlangsung 
di Dewan Masyarakat Tok Jiring, Kuala Nerus. Majlis 
perasmian disempurnakan YB Hishamuddin Abdul 
Karim, Pengerusi Jawatankuasa Pembangunan Belia, 
Sukan dan NGO Negeri Terengganu merangkap 
ADUN Tepoh.

Turut hadir Haji Najman Kamaruddin, Ketua Pegawai 
Eksekutif Kumpulan TDM, Ustaz Fakhrul Islam bin 
Yaacob, Pegawai MAIDAM Daerah (Zon Tengah) 
dan pihak pengurusan TDM. 

Sebanyak RM40,000 zakat wakalah 
disalurkan, merangkumi sumbangan 
barangan asas, wang tunai dan 
pemeriksaan kesihatan percuma. 
Program ini memperkukuh komitmen 
Tanggungjawab Sosial Korporat (CSR) 
TDM dalam membantu golongan asnaf, 
warga emas dan keluarga memerlukan, 
menyemai nilai keprihatinan dan 
kesinambungan kebajikan kepada 
komuniti setempat.

Program Plogging 
Perdana sempena 
HSSE Week diadakan 

secara serentak di enam lokasi pantai 
utama di Terengganu.

Inisiatif ini melibatkan seramai 300 
warga kerja SATU yang telah berganding 
bahu menjayakan aktiviti pembersihan 
di Pantai Bukit Keluang, Besut; Pantai Kg 
Mangkuk, Setiu; Pantai Pandak, Kuala 
Terengganu; Pantai Kekabu, Marang; 
Pantai Teluk Lipat, Dungun; dan Pantai 
Penunjuk, Kemaman. 

Program ini turut disertai oleh Ketua 
Pegawai Eksekutif SATU, Ts. Hj. Abdul 
Karim bin Endut. Secara keseluruhan, 
sebanyak 1.424 tan metrik sampah 
telah berjaya dikutip hasil semangat 
kesukarelawanan dan kesedaran terhadap 
tanggungjawab sosial dan penjagaan 
alam sekitar dalam kalangan warga kerja 
SATU dan sukarelawan GPI.

Dengan kerjasama Geng Plastik Ija (GPI) 
ianya dapat memperkukuh jaringan 
kolaboratif antara SATU dan masyarakat. 

Sebagai tanda solidariti dan 
prihatin terhadap insiden 
menyayat hati yang melibatkan 

pelajar-pelajar Universiti Pendidikan Sultan Idris 
(UPSI) di Grik, Perak, Primula Beach Hotel telah 
menganjurkan satu Majlis Tahlil Perdana.

TDM BERSAMA 
MASYARAKAT 
TEPOH

JUN

JUN

2025

2025

12

26

SATU ANJUR PLOGGING PERDANA 
SEMPENA HSSE WEEK 2025

JULAI
202515



Harnessing Investment for the Rakyat
19

INCORPORATED
TERENGGANU

BULETIN

SEGMEN CSRSEGMEN CSR

Dua kategori telah dipertandingkan iaitu 21KM & 10KM. Peserta 
bagi kategori 21KM memulakan larian seawal jam 3:00 pagi, 
manakala kategori 10KM bermula sekitar jam 6:45 pagi. Laluan 
larian merangkumi kawasan pesisir pantai Kuala Terengganu.

Acara ini turut disokong oleh Terengganu Inc dan anak-anak 
syarikat EPIC Berhad, TDM Berhad, Syarikat Air Terengganu (SATU), 
Golden Pharos Berhad dan TI Properties.

Pengurus Besar Hotel Primula Beach, Puan Suaibah Harun, berkata: 
“Acara ini adalah peluang untuk menggalakkan gaya hidup sihat 
sambil menyumbang kepada komuniti dan persekitaran.” Sekali 
gus menjadikan program ini bukan sahaja bersifat sukan, tetapi 
juga mengangkat nama Terengganu sebagai destinasi pelancongan 
yang aktif dan lestari. 

Primula Beach Hotel sekali lagi mencipta kejayaan 
dengan penganjuran Beach Run 2.0 – Primula Eco 
Green 2025 yang menarik lebih 300 peserta dari dalam 

dan luar negara. Acara ini menyaksikan penglibatan aktif daripada 
pelbagai lapisan masyarakat termasuk atlet profesional, pelancong, 
dan komuniti tempatan. 

BEACH RUN 2.0 – PRIMULA ECO GREEN 2025 SEMARAKKAN 
GAYA HIDUP SIHAT & CINTA ALAM 

SOKONG 
PEMBANGUNAN 
SOSIAL: 
SATU SERAH 
SUMBANGAN 
RM17,900 
KEPADA LIMA 
PENERIMA

KUMPULAN GOLDEN 
PHAROS LANCAR 
PROGRAM PENANAMAN 
POKOK: LOCAL AGENDA 21 
Bandar menyempurnakan ucapan perasmian yang menandakan 
bermulanya program secara rasmi.

Sebanyak 100 batang pokok rhu dan pokok kelapa ditanam sebagai 
usaha memperkaya landskap hijau bandar serta menggalakkan 
keseimbangan ekosistem. Ini juga menjadikan titik permulaan 
kepada siri usaha penghijauan yang akan diteruskan dari semasa 
ke semasa di pelbagai lokasi lain sepanjang tahun 2025 dan 
mendatang, sebagai sebahagian daripada pelan jangka panjang 
GPB ke arah masa depan yang lebih lestari.

Selari dengan slogan syarikat, "Navigating A 
Sustainable Future", Kumpulan Golden Pharos 
mengambil langkah ke hadapan melalui 

pelaksanaan Program Penanaman Pokok: Local Agenda 21 yang 
berlangsung di Zon Penampan, Jalan KTCC Utara, Kuala Nerus. Program 
ini dianjurkan dengan kerjasama Majlis Bandaraya Kuala Terengganu 
(MBKT) dan Kementerian Perumahan dan Kerajaan Tempatan (KPKT). 
Majlis turut diserikan dengan kehadiran YBhg. Datuk Bandar MBKT, 
Dato’ Jusman bin Ibrahim. Ucapan pembukaan telah disampaikan oleh 
Pengerusi Golden Pharos Berhad, Dato’ Yahaya Bin Ali, sebelum Datuk 

Sebagai sebahagian 
daripada komitmen 
berterusan dalam 

menyokong pembangunan pendidikan 
dan kesejahteraan komuniti, Syarikat Air 
Terengganu Sdn. Bhd. (SATU) dengan 
penuh tanggungjawab telah menyerahkan 
sumbangan berbentuk cek kepada lima 
organisasi yang memainkan peranan 
penting dalam masyarakat.

Penerima sumbangan terdiri daripada 
Jabatan Pembedahan Hospital Sultanah 
Nur Zahirah, PIBG SMK Landas, PIBG SK Gong Nangka, SM Sains Kuala Terengganu 

serta Pasukan Simpanan Persekutuan 
PDRM Wakaf Tapai.

Penyerahan telah disempurnakan oleh 
Ketua Pegawai Eksekutif SATU, Ts. Hj. 
Abdul Karim bin Endut, melibatkan 
jumlah keseluruhan sumbangan sebanyak 
RM17,900. Inisiatif ini mencerminkan 
sokongan SATU terhadap usaha 
memperkukuh sistem pendidikan, 
mempertingkat kemudahan kesihatan 
serta menyokong kesiapsiagaan pasukan 
keselamatan demi kesejahteraan 
masyarakat.

OGOS

MEI

Sambutan yang amat memberangsangkan dengan penyertaan 
lebih 24 organisasi mewakili pelbagai segmen dalam rantaian 
industri tenaga. Ia menghimpunkan kira-kira seramai 124 
pemain, sekali gus menjadi platform dalam mengukuhkan 
jaringan hubungan dan kerjasama strategik dalam kalangan 
pemain industri tenaga.  

Sebagai peneraju utama acara, EPIC Berhad tampil sebagai 
penaja utama bagi kategori “Title” dan “Hole-In-One”. 
Sokongan rakan penaja turut merancakkan kejohanan 
ini yang menyumbang dalam bentuk tajaan wang tunai 
mahupun hadiah cabutan bertuah.

KELAB EPIC ANJUR ECE 
GOLF CLASSIC 2025
ECE GOLF CLASSIC 2025, 
ANJURAN KELAB SUKAN 
DAN REKREASI EPIC 
BERHAD (KELAB EPIC), 
DI KUALA TERENGGANU 
GOLF RESORT (KTGR) 
MEMBUKA TIRAI KEPADA 
PENGANJURAN ECE 2025.

EPIC BERHAD 
SANDANG 
GELARAN 

NAIB JUARA 
PERARAKAN DAN 

PERBARISAN HARI 
KEBANGSAAN 

PERINGKAT 
NEGERI 

TERENGGANU
EPIC Berhad kembali melakar kejayaan 
apabila dinobatkan sebagai naib juara 
acara “Perarakan dan Perbarisan Sempena 
Sambutan Hari Kebangsaan 2025 Peringkat 
Negeri Terengganu Darul Iman bagi kategori 
Jabatan Kerajaan Persekutuan dan Guna 
Sama Negeri/IPT/Swasta/GLC Tidak 
Beruniform (Bertanding).

Kontinjen EPIC tampil mengenakan 
persalinan tradisional baju Melayu lengkap 
bersampin dan baju songket dengan 
padanan warna korporat serta Jalur Gemilang 

yang melambangkan semangat perpaduan 
dan jati diri rakyat, sesuai tema sambutan 
tahun ini, iaitu “Malaysia MADANI: Rakyat 
Disantuni”.

Tahniah dan Syabas diucapkan kepada 
semua warga kerja yang terlibat, 
khususnya kontinjen, pasukan pengurusan 
dan jawatankuasa yang telah memberi 
komitmen. Diharap ianya akan menjadi 
pemangkin kepada pencapaian yang lebih 
baik pada masa hadapan.

OGOS
2025

JUN
202522

Majlis bersejarah ini menyaksikan 
lima anak syarikat Kumpulan 
Terengganu Inc menyertai kolaborasi 
strategik ini sebagai penaja rasmi 
kepada TFC bagi musim 2025/2026. 
Syarikat-syarikat tersebut adalah 
TDM Berhad, EPIC Berhad, Syarikat 
Air Terengganu (SATU), Ladang 
Rakyat Trengganu Sdn Bhd (LRTSB) 
dan Manis FM. 

Secara keseluruhan, jumlah 
penajaan daripada anak-anak 

syarikat Kumpulan Terengganu 
Inc bagi kerjasama bersama 
Terengganu FC Sdn. Bhd. adalah 
sebanyak RM1.65 juta, yang 
merangkumi tajaan dalam bentuk 
tunai dan perkhidmatan. 

Presiden dan Ketua Pegawai 
Eksekutif Kumpulan Terengganu 
Inc, YBhg. Dato’ Burhanuddin Hilmi 
bin Mohamed @ Harun, dalam 
ucapannya berkata, usaha ini adalah 
kesinambungan kepada komitmen 

Kumpulan dalam menyokong 
agenda negeri untuk menjadikan 
sukan sebagai salah satu pemacu 
pembangunan sosioekonomi. 

Kerjasama ini juga dijangka dapat 
meningkatkan keterlihatan jenama 
syarikat-syarikat GLC Terengganu 
Inc melalui pelbagai platform yang 
ditawarkan oleh TFC, termasuk 
program pembangunan belia, 
aktiviti komuniti serta kempen 
penjenamaan bersama. 

KUMPULAN 
TERENGGANU INC 

TAJA TERENGGANU FC 
SEBANYAK RM1.65 JUTA

KUMPULAN TERENGGANU INC MEMETERAI SATU MEMORANDUM 
PERSEFAHAMAN (MOU) BERSAMA TERENGGANU FOOTBALL CLUB SDN. BHD 
DALAM SATU MAJLIS RASMI YANG BERLANGSUNG DI RAIA HOTEL, KUALA 
TERENGGANU, SEBAGAI MANIFESTASI KOMITMEN BERTERUSAN DALAM 
MENYOKONG PEMBANGUNAN SUKAN DAN BELIA DI NEGERI TERENGGANU, 
KHUSUSNYA SUKAN BOLA SEPAK. 

JULAI
202501

SATU BAWA NAFAS BAHARU 
UNTUK INTERNATIONAL 
GOLDEN MONSOON RIDE 
& RUN 2025

MEMASUKI EDISI 
KEENAM, IGMRR'25 

MERUPAKAN 
SEBAHAGIAN 

DARIPADA SIRI 
TERENGGANU 

INC CHALLENGE 
SERIES YANG 

DIADAKAN BAGI 
MERANCAKKAN 
LAGI INDUSTRI 
PELANCONGAN 
SUKAN NEGERI 
TERENGGANU, 

KHUSUSNYA KETIKA 
MUSIM MONSUN.

Diperkenalkan sejak 2019, acara tahun ini tampil 
dengan tema 'Change to The New Beginning', 
membawa nafas baharu dengan pengisian acara 
yang dipertingkat dengan memperkenalkan 
satu lagi acara baharu iaitu acara larian di 
samping pelbagai aktiviti sampingan bersifat 
karnival untuk seisi keluarga.

Majlis Pra Pelancaran IGMRR’25 yang 
berlangsung penuh meriah telah disempurnakan 
oleh Yang Berhormat Ustaz Haji Hishamuddin 
Abdul Karim, Pengerusi Jawatankuasa 
Pembangunan Belia, Sukan & NGO Negeri 
Terengganu.  Turut hadir memeriahkan majlis 
pra pelancaran ialah Yang Berhormat Ustaz Mohd 
Fadhli Rahmi bin Zulkifli, Timbalan Pengerusi 
Jawatankuasa Pembangunan Belia, Sukan & 
NGO Negeri Terengganu; Yang Berbahagia 

Dato’ Burhanuddin Hilmi bin Mohamed @ 
Harun, Presiden & Ketua Pegawai Eksekutif 
Kumpulan Terengganu Inc; Ts. Hj. Abdul Karim 
bin Endut, Ketua Pegawai Eksekutif SATU, serta 
para tetamu kehormat lain yang memberikan 
sokongan penuh terhadap acara ini.

Penganjuran IGMRR’25 dijangka menarik 
penyertaan sehingga 3,000 peserta, bukan 
sahaja dari dalam negara malah juga dari 
luar negara. Dengan penambahan elemen 
larian, SATU optimis edisi kali ini akan menjadi 
platform terbaik dalam menggabungkan 
komuniti pelari dan pengayuh basikal, sekaligus 
memperkukuh kedudukan Terengganu sebagai 
destinasi pilihan bagi penganjuran acara sukan 
bertaraf antarabangsa.

OGOS
202516

